
БЎЛАЖАК МУТАХАССИСЛАР КАСБИЙ ТАЙЁРГАРЛИГИДА ИРОДАВИЙ
СИФАТЛАРНИ ШАКЛЛАНТИРИШ.
НамДУ, Педагогика ва психология кафедраси ўқитувчиси
Эргашева Дилором,
Қўқон Давлат Педагогика Институти ўқитувчилари
Аминов Бахтиёр, Зияев Адхамжон, Хайдарова Марғуба
Аннотация: ушбу мақолада бўлажак мутахассисларни касбий жиҳатдан
тайёрлашда иродавий сифатларнинг ўрни, касбий фаолиятнинг психик жиҳатлари хақида
фикр юритилган
Калит сўзлар: мутахассис, иродавий сифат, компонент, профессионаллик,
фаолият, методик билимлар.
ФОРМИРОВАНИЕ ВОЛЕВЫХ КАЧЕСТВ В ПРОФЕССИОНАЛЬНОЙ
ПОДГОТОВКЕ БУДУЩИХ СПЕЦИАЛИСТОВ.
Аннотация: данная статья посвящена роли волевых качеств в профессиональной
подготовке будущих специалистов, психологическим аспектам профессиональной
деятельности.
Ключевые слова: специалист, качество силы воли, компонент, профессионализм,
деятельность, методические знания.
FORMATION OF STRONG-WILLED QUALITIES IN THE PROFESSIONAL
TRAINING OF FUTURE SPECIALISTS.
Abstract: this article is devoted to the role of strong-willed qualities in the professional
training of future specialists, psychological aspects of professional activity.
Keywords: specialist, quality of willpower, component, professionalism, activity,
methodological knowledge.
Инсон, унинг ҳар томонлама уйғун камол топиши ва фаровонлиги, шахс
манфаатларини рўёбга чиқаришнинг шароитларини ва таъсирчан механизмларини
яратиш, эскирган тафаккур ва ижтимоий хулқ-атворнинг андозаларини ўзгартириш
республикада амалга оширилаётган ислоҳотларнинг асосий мақсади ва
ҳаракатлантирувчи кучидир. Халқнинг бой интеллектуал мероси ва умумбашарий

қадриятлар асосида, замонавий маданият, иқтисодиёт, фан, техника ва
технологияларнинг ютуқлари асосида кадрлар тайёрлашнинг мукаммал тизимини
шакллантириш Ўзбекистон тараққиётининг муҳим шартидир.3
Малакали мутахассислар, шу жумладан, педагогларни тайёрлаш тизимини
такомиллаштириш жамиятнинг ижтимоий, иқтисодий ва маданий жиҳатдан
тараққий этишига жиддий таъсир кўрсатади. Чунки, ўқитувчи, энг аввало, баркамол
авлодни вояга етказишдек муҳим ижтимоий буюртмани бажарувчи асосий ижрочи
ҳисобланади.[4]
Маълумки, педагогик фаолият – таълим мақсадларини амалга оширишга
қаратилган ҳолда махсус ташкил этилувчи ва ўқитувчи ҳамда таълим олувчиларнинг
ўзаро муносабатларига асосланувчи ижтимоий фаолият туридир. Педагогик
фаолият
самарадорлигининг
шартларидан
бири
“касбий
тайёргарлик”
тушунчасини қуйидагича таърифлаш мумкин бўлади:
Касбий тайёргарлик махсус назарий билим, амалий кўникма ва малакалар, методик билимлар,
шунингдек, маънавий-ахлоқий сифатларни ўзлаштириш асосида шахснинг касбий
фаолиятни олиб боришга нисбатан физиологик, психологик ва жисмоний
тайёргарлик даражаси4.
Касбий тайёргарликни шакллантириш - ДТС
талаблари асосида шахсда махсус назарий билим, амалий кўникма ва малакалар,
шунингдек,
маънавий-ахлоқий
сифатларни
шакллантириш,
бўлажак
мутахассисни касбий фаолиятни муваффақиятли олиб боришга нисбатан
физиологик, психологик ва жисмоний тайёрлаш жараёнидир. Касбий фаолият
самарадорлигининг шартларидан бири мутахассиснинг касбий тайёрлиги
ҳисобланади. Касбий тайёргарлик деганда унинг руҳияти ва жисмоний соғлиги
ҳамда ҳолати, ундаги мавжуд сифатларнинг бажараётган фаолияти талабларига
мослиги даражаси тушунилади. Машхур рус психологи К.К.Платонов
мутахассиснинг касбий тайёрлиги бу ўзининг муайян касбий фаолиятини
бажаришга қодир ва тайёргарлик кўрган деб ҳисобловчи ва уни бажаришга
интилувчи шахснинг субъектив ҳолатидир - деб ҳисобланган.[2]
Мутахассиснинг касбий тайёрлиги мураккаб кўп даражали ва кўринишли
тизимли психик шаклга эга бўлиб, биринчи навбатда одамнинг шахсий кўриниши
асосий ўрин эгаллайди. Шу билан бирга, касбий тайёргарлик мутахассисда керакли
даражада жисмоний соғлиқни касбий фаолият учун зарур бўлган жисмоний
сифатлар шаклланганлиги ва ривожланганлигини талаб қилади. Чунки ҳар қандай
касбий фаолият инсоннинг қандайдир куч жисмоний энергия сарфлашини кўзда
тутади. Мутахассиснинг касбий тайёргарлигида иккита ўзаро боғлиқ бўлган
томонларни кўрсатиш мақсадга мувофиқ. Бу ўзаро боғлиқ томонлар психологлар
М.И.Дяченко ва А.М.Столяренколар томонидан ишлаб чиқилган бўлиб улар
қуйидагилардан иборат;

Kadrlar tayyorlash milliy dasturi. (O’zbekiston Respublikasi Oliy Majlisining Axborotnomasi, 1997 y., 11-12-son, 295-modda; O’zbekiston
Respublikasi qonun hujjatlari to’plami, 2007 y., 15-son, 150-modda; 2013 y., 41-son, 543-modda)
3

4

Asomova R.Z. Kasb tanlash motivatsiyasi va uning dinamikasi. Psix.f.n dis.-T., 2002. -137 b.

Компонентлар касбий фаолиятнинг психик асослари, билим, кўникма,
малакалар касб учун муҳим ҳисобланган, шахснинг сифатлари унинг муносабати,
мазмун ва қадриятлари, афзалликлари ҳамда умуман шахснинг зарур бўлган касбий
имкониятлари даражаси;
- Шахснинг касбий фаолиятга бевосита айни вақтдаги тайёрлиги.
Мутахассиснинг касбий тайёрлигининг ушбу томони тезкорлиги, ўзгарувчанлиги,
ҳар қандай ҳолат ва шароитда аниқ масалаларни ечиш, мутахассиснинг руҳий ва
жисмоний ҳолати, жамоадаги маънавий психологик муҳитга боғлиқлиги билан
ифодаланади. Мутахассиснинг бевосита психологик тайёргарлиги дастлабки
тайёргарликни фаоллаштириш натижаси сифатида иштирок этади. [3]
- Мутахассиснинг касбий фаолиятга дастлабки салоҳиятли тайёрлиги бевосита
айни вақтдаги тайёрлигининг асоси ҳисобланади.
Шундан келиб чиқиб, мутахассисни олий ўқув юртида тайёрлаш унда
касбий фаолият учун етарли бўлган сифатларни шакллантириш лозим. Баъзи
вақтларда ҳатто касбий масалаларни ҳал этишга яхши тайёргарлик кўрган
мутахассис ҳам зарур пайтда керакли фаолият учун тайёр бўлмай қолиши мумкин,
яъни касбий хулқи ва фаолиятини руҳий бошқариш етарли даражада бўлмайди.
Бундай ҳолатда фаолиятни муваффақиятли амалга ошириб бўлмайди ёки
самарасиз бўлади.
Кўриниб турибдики, мутахассиснинг касбий тайёрлиги унда касбий
билимдонликни керакли даражасини касбий махоратини ҳамда ўзини бошқариш,
ўзини керакли фаолиятга йўналтиришга, ўзининг касбий (маънавий шахсий ва
жисмоний) имкониятларини ҳал этишга йўналтира билиш қобилияти
мавжудлигини назарда тутади. Мутахассиснинг касбий тайёрлигининг асосий ва энг
мураккаб томони (психологик томони) - мутахассис руҳиятининг касбий
тайёргарлиги ҳисобланади. Бу мутахассис психикаси руҳий кучларининг касбий
масалаларни ҳал этишга ўзининг вазифаларини бажаришга тайёрлиги ва
йўналганлиги даражасидир.
Мутахассис руҳиятининг касбий тайёрлигининг асосий таркибий қисмлари
қуйидагилардан иборат:
- йўналтирувчи интеллектуал билиш. Бу таркибий қисми мутахассис
шахсининг билиш соҳасини ўз ичига олади: касбий идрокини, фикрлаши, тасаввур,
хотираси, диққатини ва улар биргаликда мутахассис шахсининг касбга интеллектуал
тайёрлигини ташкил этади;
- мотивацион тайёрлиги. Мутахассиснинг мотивацион тайёрлигининг
асослари ўз касби мутахассислигини тушуна олиши, ўзида позитив муносабатни
таркиб топтира олиши, ўзини бахолай олиши, билиш фаолиятига қизиқишлари
ҳисобланади. Олий ўқув юрти шароитларида мутахассисни тайёрлашда касбий
фаолиятга мотивацион тайёрлиги талабаларнинг касбий ва шахсий ривожланишига
ва таълим олиш жараёнида ўзини ривожлантиришга мавжуд мотивацион
доиранинг йўналтирилганлигида намоён бўлади;
- ижрочилик. Бу таркибий қисми касбий махоратни (билим, малака,
кўникмалар) касбий хулқ-одатлари каби муҳим касбий сифатларнинг тўплами,

касбий қобилиятларни ривожланганлик даражаси ва мутахассиснинг иродавий
тайёрлиги унинг хулқи ва фаолияти давомида ўзини бошқаришга қодирлиги,
операционал функцияли тайёргарликни ўз ичига олади. Мутахассиснинг касбий
тайёргарлиги негизини шахснинг касбий йўналганлиги ва касбий махорати ташкил
этади.
Ҳозирги замон мутахассисининг касбий тайёргарлигида унинг коммуникатив
тайёрлиги алоҳида аҳамиятга эга. Бундай тайёргарлик мутахассисда одамлар билан
касбий муҳит билан конструктив ва самарали ўзаро яқин алоқалар ходимлар ва
раҳбарлар билан амалий ва шахсий ўзаро муносабатларга тайёрлиги ва бундай
ўзаро муносабатларни ўрната олишга ва ривожлантиришга қодирлигини кўзда
тутади. Шахснинг коммуникатив тайёрлиги фақатгина одамнинг нутқий маданияти
етарлича даражада ривожланганлигида у сўз ва тилдан тўғри фойдаланишни
билганидагина мавжуд бўлади. Шахснинг нутқий маданияти унинг фикрлаш
маданияти ривожлаганлигининг кўрсаткичи ҳисобланади. Шунинг учун,
мутахассиснинг шахсий ва касбий камол топишини муҳим шартларидан бири унинг
касбий нутқий маданиятини ривожлантириш ҳисобланади. Мутахассиснинг
коммуникатив тайёрлиги унда эмпативликни, хушмуомалаликни, дўстоналиликни,
ўртоқлик хиссини, жамоатчиликни ривожлантиришни, касбдошлари билан ўзаро
алоқалар муносабатларига тайёрлиги ва қодирлигини, ўзаро муносабатларда
кераксиз кескинликларни юзага келтирмасликни, юзага келган қийинчиликни тўғри
ҳал эта билишни, ишда, ходимлар, касбдошлари билан муносабатларда муросага
келишни кўзда тутади.
Мутахассис фаолияти муваффақиятлилигини яна бир муҳим шарти - унинг
касбий ва шахсий жиҳатдан тайёрлиги ва қодирлиги ҳисобланади. Бу йўналишда
унинг фаоллиги даражаси иштирок этади. Касбий масалаларни ҳал этишда ҳам
ходимлар касбдошлари билан ўзаро муносабатларда ҳам ўзини тўла ва ҳар
томонлама кўрсатишга интилиш иборат бўлади. Мутахассиснинг бундай ўзини
ташкил этиш кўп жиҳатдан унинг муваффақиятга эришиш истагига ва интилишига
боғлиқ бўлади. Замонавий психологияда муваффақият муаммосига бағишланган
кўплаб ишлар мавжуд бўлиб, уларда мазкур муаммо амалий ва назарий жиҳатдан
ўрганилган. Муваффақият деганда, шахснинг ўз олдига қўйган мақсадларига
эришиши тушунилади. Одамнинг бажараётган ишини муваффақиятлилигини ҳис
этиши иккита ҳал этувчи вазиятларга боғлиқ бўлади: ҳақиқий натижа ва ушбу
вазиятларда унинг қизиқишлари даражасига. Улар одам ўз фаолиятида қўйган
мақсадларини ифода этиш шакли сифатида иштирок этади. Бу одам ўз олдига
қўйган мақсадларга боғлиқ бўлади, ва аксинча шахснинг қизиқишлар даражаси бир
хил бўлганда муваффақият фаолият натижасига қараб турлича бўлиши мумкин.
Касбий фаолият жараёнида муваффақиятга эришишда мутахассиснинг шахсий
хусусиятлари муҳим рол ўйнади.
Хулоса сифатида шуни айтиш мумкинки, ҳозирги замонавий тадқиқотлар
муваффақиятга эришиш учун қуйидаги асосий шарт-шароитларни кўрсатади: мутахассис ўзига ишонган бўлиши;
- мақсадга эришишга кучли интилиши;
- нимага эришиш истагини аниқ билиши;

- ишга позитив йўналганлик;
- алоҳида муваффақиятларни кўра билиш ва шу пайтда қувонч ва бахтни хис
этиш зарур.

А.А. Кочкаров,
педагогика фанлари номзоди, доцент
Ўзбекистон Республикаси ИИВ Академияси,
Тошкент шаҳри
Аннотация: Мақолада курсантларининг ўқ отиш жараёнида психологик
тайёргарлик тўғрисидаги маълумотлар ёритилган.
Таянч сўзлар: курсантлар, ўқ отиш тайёрлаглиги, психологик тайёргарлик,
педагогик хусусиятлар, психологик хусусиятлар, идеомотор машқ.
Аннотация: В статье освещены сведения о психологической подготовке курсантов в
процессе огневой подготовки.
Ключевые слова: курсанты, огневая подготовка, психологическая подготовка,
педагогические особенности, психологические особенности, идеомоторная тренировка.
Ички ишлар органлари ходимлари учун ўқ отиш тайёргарликги уларнинг
касбий-амалий фаолиятининг ажралмас қисми бўлиб ҳисобланади. Ички ишлар
органлари ходимлари ва курсантларнинг ўқ отиш кўникмаларини ҳосил қилишда
Ички ишлар вазирлигининг таълим муассасалари муҳим роль ўйнайди. Ҳозирда
таълим
муассасалари
курсантларининг
ўқ
отиш
тайёргарликларини
такомиллаштириш учун ўқув жараёнига таълимнинг инновацион усул ва шакллари
жорий этилмоқда.
ИИВ таълим муасасаларида ўқ отиш машғулотлари жараёнида курсантлар
ўқув қуроли билан ишончли ишлай олишларини намоён қиладилар, аммо
жанговар пистолет билан ўқ отиш маррасига чиққанларида ана шу ишонч тезда
ғойиб бўлишини кузатиш мумкин. Бу – хавф-хатар билан боғлиқ ҳаракатларга

